
Kgomotso Thosago




Mmanaha le Sello ba thabile haholo.

Ke letsatsi la bona le kgethehileng.

Mme o tla ba tlela eng?




Mme wa bona a ba fa mabokose.

Sello a bula lebokose.
Ada! Ke seletsa sa mmino?
Sello ha a rate seletsa sa mmino.

Mmanaha a bula lebokose la hae a thaba.

Sello a tadima Mmanaha ka ho makala.
Bona! Mmanaha o mo supisa bolo.

Sello ha a kgone ho bapala seletsa.

Sello a llela bolo ya Mmanaha.




Mmanaha a hana ka yona.

Mmanaha le yena o rata bolo.
O kgona ho bapala seletsa sa mmino
A beha bolo a bapala seletsa

Sello a mo amoha bolo kapele.

Mmanaha a amoha Sello bolo.

Sello a amoha Mmanaha seletsa

A budulela seletsa ka moya feela.
Seletso sa se se ke sa lla ha monate.

Sello a budulela moya hapehape.

Seletsa sa mmino sa se ke sa lla.




Ebe seletsa senaq, se senyehile?

Sello a makala.

Mmanaha a budulela seletsa. Seletso sa lla.
Le kgale, ha se a senyeha.

Sello a gala ho rata seletsa.

Sello o rata ho ithuta seletsa.
A tadima Mmanaha ha a letsa sa hae.
Sello a etsisa Mmanaha.

Seletsa sa mmino sa mo palla.




Mmanaha a tadima Sello ha a leka ho ithuta.

Sello a leka hapehape
Oho! ho sa moya feela.
Mmanaha a mo supisa ho se letsa.

Jo nna! Sello ha a kgone.

A fumana mohopolo o motle.
A tadimisisa ha Mmanaha a bapala.
Mmanaha a bapala seletsa hantle

Sello a kadima seletsa ho Mmanaha.

Eke! Sello o tla ruteha.




Sello a ithuta ho bapala.

A se bapala motsheare le bosiu.

Sello wa batho! O tla kgona.




Seletsa sa mmino se a mo palla.
Sello a lla sello sa masetlapelo.
Mmanaha a mo kgothatsa.

A fa Sello bolo.

Sello a e hana.




Sello a gala ho rata seletsa

Sello a phehella ho ithuta seletsa.
A bula lebokose la seletsa.

Sello a bona pampiri lebokoseng.
Ke pampiri ya eng?

Ke pampiri ya ho ithuta seletsa.

Sello a bapala a tadimme pampiri.
Seletsa sa mmino sa lla ha monate

Mmanaha a tadima Sello ka ho makala.

Seletsa sa Sello se lla hantle




Bonang! Sello o a kgona.

Mmanaha le Sello ba bapala hammoho. E
mong le e mong o letsa sa hae.

E mong le e mong o letsa mmino o0 monate.
Sello o di kgona kaofela.

O kgona seletsa le bolo

"}



Mmanaha o thabetse Sello.
Ka bobedi ba kgona bolo le seletsa.

Sello le Mmanaha ba a tjeka.

Ba bapala bolo ba thabile

Roomto Read’ &K “
Ulwazi Lwetho e tshehetswa ka ditjhelete ke Zenex Foundation
ho thakgola projeke ya ho hlahisa letoto la dibuka ka dipuo tsa
Se-Afrika tse hlophisitsweng ka mekgahlelo bakeng sa baithuti
le dithusathuto ho barutabana. Projeke ena e tobile ho ruta le
ho ntlafatsa ho bala le ho utlwisisa puo ya lapeng ya barutwana
dihlopheng tse tlase tsa motheo (Foundation Phase). Dibuka di
qapilwe ka dipuo tse robong tsa Se-Afrika ka kopanelo le Molteno
Institute for Language and Literacies, Nelson Mandela Institute for
Education and Rural Development, Room to Read South Africa,
and Saide. Mehlodi yohle e hlahisitswe e le “Open Education

Resources” (OER).

